
 � Dekabrın 28-də Milli Məclisdə 
“Azərbaycan parlamentarizmi tarixi” adlı 
ikicildlik kitabın təqdimatı keçirilib.

AZƏRTAC xəbər verir ki, 
tədbiri açan kitabın həmmüəllifi, 
Milli Məclis sədrinin müavini, insan 
hüquqları komitəsinin sədri Bahar 
Muradova deyib ki, 2018-ci ili va-
cib və əhəmiyyətli edən onun 100 
illik yubileylərlə zəngin olmasıdır. 
Prezident İlham Əliyevin 2017-
ci il 16 may tarixli sərəncamına 
əsasən bu il Azərbaycan Xalq 
Cümhuriyyətinin yaradılmasının 

100 illiyi qeyd olundu. İl ərzində 
həm ölkəmizdə, həm də xaricdə, 
o cümlədən beynəlxalq təşkilatlar 
çərçivəsində çoxsaylı yubiley 
tədbirləri keçirildi. 

Bu yüz ilin hər günündə əldə 
etdiyimiz uğurlar, rastlaşdığımız 
çətinliklər, həyatımızın ən vacib 
dövrləri və bu dövrlərdə xalqımı-
zın, dövlətimizin atdığı addımlar, 
ictimai-siyasi şərait və müqəddəs 

xəyallarımızın gerçəkliyə 
çevrilməsi istiqamətindəki 
səylərimizə qarşı yönəlmiş cəhdlər 
barədə çoxlu müzakirələr apa-
rıldı, dəyərləndirmələr edildi. 
Dövlətimiz, xüsusilə Prezident 
İlham Əliyev Azərbaycan Xalq 
Cümhuriyyətinin yubileyinin 
yüksək səviyyədə qeyd olun-
ması üçün lazımi addımlar 
atıb. Azərbaycan parlamenti 
də  Prezident İlham Əliyevin 
Cümhuriyyətin 100 illiyinin yüksək 
səviyyədə qeyd olunmasından irəli 
gələn vəzifələrin yerinə yetirilməsi 
üçün lazım olan bütün işləri görüb.  

Qeyd edilib ki, Azərbaycan 
xalqı müstəqillik uğrunda istək 
və arzularını reallaşdırmaq, onun 
nəticəsi olan müstəqil dövləti 
qurmaq üçün böyük yol keçib, 
bütün çətinliklərə fədakarlıqla sinə 
gərib, ləyaqətlə yaşamaq haqqının 
olduğunu dünyaya sübut edib, bu 
gün müstəqil, qətiyyətli siyasət 
yeridən bir dövlətin xalqı olduğunu 
göstərib. 

“Azərbaycan parlamenta-
rizmi tarixi” kitabının önəmini 
vurğulayan Bahar Muradova 
deyib ki, kitabın tədqiqat obyekti 
Azərbaycan xalqının keçdiyi 
şərəfli yol, qərarların qəbulu 
ənənəsi, qədim dövrdə bu 
ənənələrin yaranmasından tut-
muş ötən əsrə qədər keçən dövr, 
Cümhuriyyətin yaranması, sovet 
dövrü, həmin dövrdə dəyişən 
şərtlər çərçivəsində, daha 
sonra isə 1991-ci ildə ölkəmizin 
müstəqilliyinin bərpasından 
sonra Azərbaycan parlamentinin 
keçdiyi yoldur. “Müəlliflər ola-
raq məqsədimiz Azərbaycanda 
tarixən qərarların qəbul edilməsi 
ənənəsini öyrənmək, parlamen-
tin dövlət idarəçiliyi sistemində 
tutduğu yeri, oynadığı rolu 
dəyərləndirmək, eləcə də bu 
günə qədər bu sahədəki elmi-
nəzəri tədqiqatları, mövqeləri 
özündə əks etdirən ümumiləşmiş 
tədqiqat əsəri ortaya qoymaq 
idi. Kitabın birinci cildi qədim 
dövrdən 1991-ci ilə qədər, ikinci 
cildi isə 1991-ci ildən 2018-ci 
ilə qədər olan dövrü əhatə edir. 
Bu kitab gələcək elmi-tədqiqat 
əsərlərinin yaradılması üçün 
mühüm mənbə ola bilər. Kitab bu 
sahədə əldə olunmuş nailiyyətləri 
özündə birləşdirən ümumiləşmiş 
əsərdir”, - deyə Bahar Muradova 
söyləyib. 

Milli Məclisin elm və təhsil 
komitəsinin sədri, AMEA-nın 
vitse-prezidenti, akademik İsa 
Həbibbəyli, deputat, AMEA-nın 
Tarix İnstitutunun direktoru, aka-
demik Yaqub Mahmudov, depu-
tat, “Yeni Azərbaycan” qəzetinin 
baş redaktoru, professor Hikmət 
Babaoğlu çıxışlarında vurğula-
yıblar ki, Azərbaycan Prezidenti 
İlham Əliyevin Azərbaycan Xalq 
Cümhuriyyətinin yüz illiyinin 
qeyd olunması və 2018-ci ilin 
ölkəmizdə “Azərbaycan Xalq 
Cümhuriyyəti ili” elan edilməsi 
haqqında sərəncamları onun 
dövlətçilik tariximizə, xüsusilə 
də Cümhuriyyət tarixinə verdiyi 
yüksək qiymətin ifadəsidir. 

Eyni zamanda, bu 
sərəncamlar cümhuriyyət 
qurucularının xatirəsinə ehti-
ramı da dövlət səviyyəsində 
ifadə edir. Dövlətimizin başçısı 
 İlham Əliyevin imzaladığı hər iki 
sərəncam ölkəmizdə müstəqillik, 
milli dövlətçilik təfəkkürünün 
daha da möhkəmlənməsinə, 
inkişaf etdirilməsinə xidmət edir. 
Bu sərəncamlar mühüm siyasi 
və tarixi əhəmiyyətə malikdir. 
Həmin sərəncamlara əsasən 
ölkəmizdə və xaricdə genişmiq-
yaslı tədbirlər həyata keçirildi. Bu 
tədbirlərin içərisində Azərbaycan 
parlamentinin 100 illiyi 
münasibətilə keçirilən təntənəli 
iclası və bu gün təqdimatı olan 
“Azərbaycan parlamentarizmi ta-
rixi” kitabının işıq üzü görməsini 
xüsusi qeyd etmək lazımdır. 

Bildirilib ki, parlamentarizmin 
tarixi, Azərbaycanda parlament 
ənənəsi haqqında ilk dəfədir 
kitab dərc olunub. “Azərbaycan 
parlamentarizmi tarixi” kitabı 
ölkəmizdə mili parlamentarizmin 
tarixinə və inkişaf yoluna həsr 

olunan birinci kitab kimi böyük 
əhəmiyyətə malikdir. Nəşrlərdə 
Azərbaycan parlamentarizminin 
tarixi təkcə 100 il bundan əvvəl 
Cümhuriyyət qurucularının yarat-
dığı parlamentin tarixi ilə əlaqəli 
şəkildə göstərilməyib. Müəlliflər, 
həmçinin ölkəmizdə parlamen-
tarizmin qədim tarixi ənənələrə 
malik olduğunu göstərmək üçün ilk 
dəfə olaraq bu istiqamətdə dərin, 
sistemli tədqiqatlar aparıblar. 

Kitabın həmmüəllifi, AMEA-
nın Qafqazşünaslıq İnstitutunun 
direktoru, Milli Məclisin depu-
tatı Musa Qasımlı bildirib ki, bu 
kitab Prezident İlham Əliyevin 
Cümhuriyyətin 100 illiyi ilə 
bağlı imzaladığı sərəncamdan 
irəli gələn vəzifələrin yerinə 
yetirilməsinə bir töhfədir. 
Azərbaycanda ilk dəfə olaraq par-
lamentarizm tarixi haqqında kitab 
nəşr olunub. Bu kitabda göstərilir 
ki, ölkəmizdə qərarların qəbul 
edilməsinin ənənələri olub. Nəşrdə 
parlamentin keçdiyi yol, xalqımızı 

düşündürən problemlər və onların 
həlli məsələləri əksini tapıb. 

Kitabın digər həmmüəllifi, 
AMEA-nın aparıcı elmi işçisi, tarix 
üzrə fəlsəfə doktoru Vasif Qafa-
rov deyib ki, Azərbaycan xalqının 
müstəqilliyinə, suverenliyinə qarşı 
100 il ərzində həyata keçirilən 
bütün cəhdlər uğursuzluğa düçar 
olub. O qeyd edib ki, “Azərbaycan 
parlamentarizmi tarixi” kitabı 
Cümhuriyyətin 100 illiyinə töhfə 
olaraq işıq üzü görüb. 

Qeyd edək ki, “Azərbaycan 
parlamentarizmi tarixi” kitabı 
Azərbaycan Respublikası Milli 
Məclisinin sifarişi ilə hazırlanıb. 
Kitabın elmi məsləhətçisi və re-
daktoru Milli Məclisin sədri Oqtay 
Əsədov, müəllifləri AMEA-nın 
müxbir üzvü, professor Musa Qa-
sımlı, Milli Məclisinin sədr müavini, 
siyasi elmlər üzrə fəlsəfə doktoru 
Bahar Muradova, AMEA-nın apa-
rıcı elmi işçisi, tarix üzrə fəlsəfə 
doktoru, dosent Vasif Qafarovdur.

 � Dekabrın 28-də Milli Məclisin 2018-ci il payız 
sessiyasında son iclası keçirilib.

AZƏRTAC xəbər verir ki, 
Milli Məclisin sədri Oqtay Əsədov 
gündəliyi təqdim edib. İclasda 52 
məsələyə baxılıb. 

Əvvəlcə deputatlar Nax-
çıvan Muxtar Respublikası Ali 
Məhkəməsi hakimlərinin vəzifədən 
azad edilmələri haqqında 
məsələni təsdiq ediblər.

Sonra “Azərbaycan Res-
publikası Milli Məclisinin 
parlamentlərarası əlaqələr üzrə 
işçi qruplarının rəhbərlərinin 
seçilməsi haqqında” Milli Məclisin 
Qərarında dəyişiklik qəbul edilib. 

“Ələt azad iqtisadi zonası 
haqqında” Azərbaycan Respub-
likasının 2018-ci il 18 may tarixli 
Qanunun tətbiqi ilə əlaqədar 
olaraq “Atmosfer havasının 
mühafizəsi haqqında”, “Ekoloji 
təhlükəsizlik haqqında”, “Ətraf 
mühitin mühafizəsi haqqında”, “İs-
tehsalat və məişət tullantıları haq-
qında”, “Yerin təki haqqında”, “Əqli 
mülkiyyət hüquqlarının təminatı və 
piratçılığa qarşı mübarizə haq-
qında”, “Hüquqi şəxslərin dövlət 
qeydiyyatı və dövlət reyestri haq-
qında”, “İcra haqqında”, “İnzibati 
icraat haqqında”, “Məhkəmələr 
və hakimlər haqqında”, “Müəlliflik 
hüququ və əlaqəli hüquqlar 
haqqında”, “Notariat haqqında”, 
“Cinayət yolu ilə əldə edilmiş pul 
vəsaitlərinin və ya digər əmlakın 
leqallaşdırılmasına və terrorçulu-
ğun maliyyələşdirilməsinə qarşı 
mübarizə haqqında”, “Antiinhisar 
fəaliyyəti haqqında”, “Auditor 
xidməti haqqında”, “Daşınar 
əmlakın yüklülüyü haqqında”, 
“Daşınmaz əmlakın dövlət reyestri 
haqqında”, “Elektron ticarət haq-

qında”, “Əmtəə nişanları və coğra-
fi göstəricilər haqqında”, “Haqsız 
rəqabət haqqında”, “Xarici inves-
tisiyanın qorunması haqqında”, 
“İcarə haqqında”, “İcbari sığortalar 
haqqında”, “İxrac nəzarəti haqqın-
da”, “İnvestisiya fəaliyyəti haqqın-
da”, “Kommersiya sirri haqqında”, 
“Qrant haqqında”, “Lisenziyalar və 
icazələr haqqında”, “Müflisləşmə 
və iflas haqqında”, “Mühasibat 
uçotu haqqında” və “Nağdsız 
hesablaşmalar haqqında”, “Patent 
haqqında”, “Reklam haqqında”, 
“Sahibkarlıq fəaliyyəti haqqında”, 
“Sahibkarlıq sahəsində aparılan 
yoxlamaların tənzimlənməsi və sa-
hibkarların maraqlarının müdafiəsi 
haqqında”, “Texniki təhlükəsizlik 
haqqında”, “Tikinti və infrastruktur 
obyektləri ilə əlaqədar investisiya 
layihələrinin xüsusi maliyyələşmə 
əsasında həyata keçirilməsi 
haqqında”, “Valyuta tənzimi 
haqqında”, “Auditorun peşə 
məsuliyyətinin icbari sığortası haq-
qında”, “Əmanətlərin sığortalan-
ması haqqında”, “Əmanətlərin tam 
sığortalanması haqqında”, “İsteh-
lakçıların hüquqlarının müdafiəsi 
haqqında”, “Banklar haqqında”, 
“Bank olmayan kredit təşkilatları 
haqqında”, “Poçt haqqında”, 
“Kredit ittifaqları haqqında”, “Kredit 
büroları haqqında”, “İnvestisiya 
fondları haqqında”, “Qiymətli 
kağızlar bazarı haqqında”, 
“Lotereyalar haqqında”, “İpoteka 
haqqında”, “Sığorta fəaliyyəti haq-
qında”, “Hərbi qulluqçuların dövlət 
icbari şəxsi sığortası haqqında”, 
“İstehsalatda bədbəxt hadisələr 
və peşə xəstəlikləri nəticəsində 
peşə əmək qabiliyyətinin itirilməsi 

hallarından icbari sığorta haqqın-
da”, “Məşğulluq haqqında”, “Sosial 
sığorta haqqında”, “Sanitariya-
epidemioloji salamatlıq haqqında”, 
“Tibbi sığorta haqqında”, “Elektron 
imza və elektron sənəd haqqın-
da”, “Azərbaycan Respublikasının 
xarici ölkələrdə və beynəlxalq 
təşkilatlarda fəaliyyət göstərən 
diplomatik nümayəndəliklərində 
qulluq edən şəxslərin icbari sığor-
tası haqqında” qanunlarda və Su, 
İnzibati Xətalar, İnzibati Pro-
sessual, Miqrasiya, Mülki, Mülki 
Prosessual, Şəhərsalma və Tikinti, 
Gömrük və Vergi məcəllələrində 
dəyişiklik edilir. Qanun layihələri 
ayrı-ayrılıqda səsə qoyularaq 
qəbul edilib.

Aqrar siyasət komitəsinin sədri 
Eldar İbrahimov “Kənd təsərrüfatı 
kooperasiyası haqqında” Qanunda 
dəyişiklik edilməsi barədə qanun 
layihəsini təqdim edib. Bildirib ki, 
qanun layihəsi Mülki Məcəllənin 
müddəalarının nəzərə alınması və 
qanunun tətbiqi təcrübəsində ya-
rana biləcək problemlərin aradan 
qaldırılması məqsədilə hazırlanıb. 
Qanun layihəsi səsə qoyularaq 
təsdiq olunub.

Hüquq siyasəti və dövlət 
quruculuğu komitəsinin sədri Əli 
Hüseynli Azərbaycan Respubli-
kasının 2016-cı il 18 mart tarixli 
180-VQ nömrəli Qanunu ilə təsdiq 
edilmiş 1 nömrəli əlavə - “Güclü 
təsir edən maddələr və onların 
külli miqdarının, habelə zəhərli 
maddələrin Siyahısı”nda dəyişiklik 
edilməsi barədə qanun layihəsini 
təqdim edib. Qeyd edilib ki, tra-
madol hidroxlorid ölkə ərazisində 
dövriyyəsi məhdudlaşdırılan 
narkotik maddələr siyahısına da-
xildir. Güclü təsir edən maddələr 
və onların külli miqdarının, habelə 

zəhərli maddələrin siyahısına 
daxil edilmiş bu maddə yüngül və 
güclü, kəskin və xroniki ağrıların 
qarşısının alınması üçün istifadə 
edilir. Dəyişikliyin əsas məqsədi 
narkomaniyaya qarşı mübarizə ilə 
bağlı sui-istifadə hallarını aradan 
qaldırmaqdan, güclü təsir edən 
maddələrin dövriyyəsinə nəzarəti 
gücləndirməkdən ibarətdir. Sonra 
qanun layihəsi səsvermə yolu ilə 
təsdiqlənib.

Əli Hüseynli “Azərbaycan Res-
publikasının Şəhərsalma və Ti-
kinti Məcəlləsinin təsdiq edilməsi, 
qüvvəyə minməsi və bununla bağlı 
hüquqi tənzimləmə haqqında” Qa-
nunda dəyişiklik edilməsi barədə 
qanun layihəsini şərh edib. Bildiri-
lib ki, dəyişikliyə əsasən Qanunun 
2.2-ci maddəsində “6 il” sözləri “7 

il” sözləri ilə əvəzlənir.  
Sənəd səsə qoyularaq qəbul 

edilib.  
“Azərbaycan Respublikası 

əhalisinin dövlət reyestri haqqın-
da” Qanunda edilməsi nəzərdə 
tutulan dəyişiklikləri şərh edən 
Əli Hüseynli deyib ki, qanun 
layihəsinin məqsədi Azərbaycan 
Respublikası Əhalisinin Dövlət 
Reyestri dövlət informasiya 
ehtiyatının tamlığının daha da 
gücləndirilməsi baxımından həmin 
sistemdə Azərbaycan Respub-
likasında qaçqın statusu almış 
əcnəbi və vətəndaşlığı olmayan 
şəxslər barədə məlumatların 
da əks olunmasından ibarətdir. 
Qanun layihəsi səsə qoyularaq 
təsdiqlənib.

Əli Hüseynli “Əqli mülkiyyət 
hüquqlarının təminatı və piratçılığa 
qarşı mübarizə haqqında” Qa-
nunda dəyişiklik edilməsi barədə 
qanun layihəsini də təqdim edib. 
Bildirib ki, təklif olunan dəyişikliyin 
məqsədi müəlliflik və əlaqəli hü-
quqların nüsxələrinin qeyri-qanunu 
hazırlanmasının və yayılmasının 
qarşısının alınması sahəsində 
və nəzarət markalarının qəsdən 
məhv edilməsi, saxtalaşdırılması, 
qeyri-qanuni yolla hazırlanması, 
istifadəsi və satışının qarşısı-
nın alınması sahəsində nəzarət 
müvafiq icra hakimiyyəti orqanla-
rının yaratdığı orqanlar (qurumlar) 
tərəfindən həyata keçirilməsindən 
ibarətdir. Sənəd səsvermə yolu ilə 
qəbul edilib.

İqtisadi siyasət, sənaye və 
sahibkarlıq komitəsinin sədri Ziyad 
Səmədzadə “Hesablama Palatası 
haqqında” Qanunda dəyişiklik 
edilməsi barədə qanun layihəsini 
təqdim edib. Qeyd edilib ki, “He-
sablama Palatası haqqında” Qa-

nunda dəyişiklik edilməsi barədə 
qanun layihəsini “Büdcə sistemi 
haqqında” Qanunda dəyişiklik 
edilməsi barədə 2018-ci il 29 iyun 
tarixli Qanunun icrası məqsədi ilə 
hazırlanıb. Bu qanun layihəsi də 
deputatlar tərəfindən dəstəklənib.

İclasda, həmçinin “İstehsalat 
və məişət tullantıları haqqın-
da, "Daşınar əmlakın yüklülüyü 
haqqında" qanunlarda, İnziba-
ti Xətalar, Mülki Məcəllələrdə  
dəyişiklik edilməsi barədə qa-
nun layihələri müzakirə edilib. 
Sənədlər ayrı-ayrılıqda səsə 
qoyularaq təsdiqlənib.

Ziyad Səmədzadə “Sahibkar-
lıq sahəsində aparılan yoxlama-
ların dayandırılması haqqında” 
Qanunda dəyişiklik edilməsi 
barədə qanun layihəsini şərh 

edərək deyib ki, “Sahibkarlıq 
sahəsində aparılan yoxlamala-
rın dayandırılması haqqında” 
Qanunun 2.1-ci maddəsində 
göstərilən yoxlamalar istisna 
olmaqla, Azərbaycan Respublikası 
ərazisində sahibkarlıq  sahəsində 
aparılan yoxlamalar 2021-ci il 
yanvarın 1-dək dayandırılıb. Təklif 
olunan dəyişikliyə əsasən həmin 
istisnaya gömrük auditi də əlavə 
olunur. Bunla da səlahiyyətli qu-
rumlar xarici ticarət dövriyyəsində 
şəffaflığın təmin edilməsi, dövlət 
büdcəsinə ödənilməsi vergi və 
gömrük rüsumlarının tam təmin 
edilməsi məqsədilə gömrük 
auditini  maneəsiz həyata keçirə 
biləcəklər. Sənəd səsə qoyularaq 
qəbul edilib.

Deputatlar Gömrük, İn-
zibati Xətalar məcəllələrində 
dəyişiklik edilməsi barədə qanun 
layihələrini də nəzərdən keçiriblər. 
Hər iki sənəd səsvermə yolu ilə 
təsdiqlənib. 

Ziyad Səmədzadə “Dövlət 
satınalmaları haqqında” Qanunda 
dəyişiklik edilməsi barədə qanun 
layihəsini təqdim edib. Bildirib ki, 
təklif olunan dəyişiklik satınalma-
lar sahəsində şəffaflığın təmini, 
müasir informasiya texnologiyala-
rından istifadə edilməsi məqsədilə 
hazırlanıb. Qanun layihəsi səsə 
qoyularaq qəbul edilib.

“Dövlət rüsumu haqqın-
da” Qanunda nəzərdə tutulan 
dəyişiklikləri şərh edən Ziyad 
Səmədzadə bildirib ki, sənəd 
mobil cihazların qeydiyyatına 
görə ödənilən dövlət rüsumunun 
30 faizini müvafiq nazirliyin mobil 
cihazların qeydiyyatı sisteminin 
saxlanılmasına, işçilərinin sosial 
müdafiəsinin və maddi təminatının 
yaxşılaşdırılmasına yönəldilməsini 

nəzərdə tutur. Sənəd səsvermə 
yolu ilə təsdiqlənib.

İclasda deputatlar “Yol 
hərəkəti haqqında”, “Məhkəmələr 
və hakimlər haqqında”, “İpote-
ka haqqında”, “İcra haqqında”, 
“Tibbi sığorta haqqında”, “İcbari 
sığortalar haqqında”,  “İstehsa-
latda bədbəxt hadisələr və peşə 
xəstəlikləri nəticəsində peşə əmək 
qabiliyyətinin itirilməsi halların-
dan icbari sığorta haqqında”, 
“Müflisləşmə və iflas haqqında”, 
“İnzibati icraat haqqında”, “Hüqu-
qi şəxslərin dövlət qeydiyyatı və 
dövlət reyestri haqqında” qanun-
larda və Mülki, Mülki Prosessual, 
Əmək, Şəhərsalma və Tikinti 
məcəllələrinə dəyişiklik edilməsi 
haqqında qanun layihələrini 
müzakirə ediblər. Sənədlər ayrı-

ayrılıqda səsə qoyularaq qəbul 
olunub.  

Ziyad Səmədzadə “Sığorta 
fəaliyyəti haqqında”, “Qiymətli ka-
ğızlar bazarı haqqında”, "Banklar 
haqqında”, “Pasportlar haqqında” 
qanunlarda, Azərbaycan Respub-
likasının 2005-ci il 24 iyun tarixli 
945-IIQ nömrəli Qanunu ilə təsdiq 
edilmiş “Vəzifəli şəxslər tərəfindən 
maliyyə xarakterli məlumatların 
təqdim edilməsi Qaydaları”nda 
və Mülki Məcəllədə dəyişiklik 
edilməsi barədə qanun layihəsini 
təqdim edib. Bildirilib ki, qanun 
layihəsi “Cinayət yolu ilə əldə edil-
miş pul vəsaitlərinin və ya digər 
əmlakın leqallaşdırılmasına və ter-
rorçuluğun maliyyələşdirilməsinə 
qarşı mübarizə haqqında” 
Azərbaycan Respublikasının 
Qanununda dəyişikliklər edilməsi 
barədə” Azərbaycan Respubli-
kasının 2018-ci il 12 iyun tarixli 
Qanununun icrası ilə əlaqədar 
hazırlanıb. Sənəd səsvermə yolu 
ilə qəbul edilib.

İclasda Milli Məclisin sədrinin 
müavini Bahar Muradova “Dünya 
Azərbaycanlılarının Həmrəylik 
Günü münasibətilə Azərbaycan 
Respublikası Milli Məclisinin 
Müraciəti”nin mətnini oxuyub. 
Müraciət təsdiq edilib.

İclasın sonunda Milli 
Məclisin sədri Oqtay Əsədov 
2018-ci il payız sessiyasının 
sona çatması ilə əlaqədar çıxış 
edərək deyib:

– Hörmətli deputatlar!
Milli Məclisin payız sessiyası-

nın sonuncu iclası başa çatır. Eyni 
zamanda, biz qanunvericilik ilinə 
yekun vururuq. Görülmüş işlərə 
nəzər salsaq, inamla söyləmək 
olar ki, bu ildə parlament səmərəli 
fəaliyyət göstərib. Parlamentdə 

31 iclas keçirilib, 463 qanun 
qəbul edilib. Yəni Konstitusiya 
ilə nəzərdə tutulan qanunvericilik 
səlahiyyətləri tam yerinə yetirilib.  

Azərbaycan Respublikası 
Prezidenti İlham Əliyevin rəhbərliyi 
ilə həyata keçirilən quruculuq 
işlərinin parlament səviyyəsində 
dəstəkləmək üçün lazımi tədbirlər 
görülüb. Bu il Milli Məclisin 
beynəlxalq əlaqələrinin intensiv-
liyi baxımından çox məhsuldar 
olub. Nümayəndə heyətlərimiz 
beynəlxalq təşkilatların 
fəaliyyətində dərindən və çox 
yüksək səviyyədə iştirak ediblər. 
İl ərzində 45 ölkəyə 135-dən çox 
səfər həyata keçirilib. Deputatları-
mız Türkiyədə keçirilən prezident 
və parlament seçkilərini, Rusiya-
da, Gürcüstanda və Monteneqro-

da prezident, Latviyada keçirilən 
parlament seçkilərində müşahidəçi 
kimi fəal iştirak ediblər. 

Bu il 85 xarici dövlətin və 27 
beynəlxalq təşkilatın 160-dan çox 
nümayəndə heyəti, ümumiyyətlə, 
2050 deputat və əcnəbi vətəndaş 
Milli Məclisdə olub. 

Beynəlxalq təşkilatların xətti 
ilə 9 tədbir keçirilib. Əlbəttə, ən 
möhtəşəm tədbirimiz Azərbaycan 
Xalq Cümhuriyyətinin 100 illiyinə 
həsr olunmuş tədbir idi. Bu 
tədbirdə dünyanın 44 ölkəsindən 
nümayəndələr iştirak edirdi. Siz 
hamınız bu tədbirin iştirakçı-
sı oldunuz və bunun nə qədər 
təntənəli səviyyədə həyata 
keçirildiyini gördünüz. Eləcə 
də bu yaxınlarda Milli Məclisdə 
Parlamentlərarası İttifaqın Gənc 
Parlament Üzvlərinin 5-ci Qlobal 
Konfransı keçirildi. Bu iclasda 
da dünyanın 44 ölkəsinin 180 
nəfər nümayəndəsi iştirak edib. 
Milli Məclisin plenar iclas zalında 
keçirilən həmin konfransın gənc 
iştirakçıları Azərbaycan haqqın-
da çox yüksək təəssüratlarla 
vətənlərinə geri döndülər. 

Hesab edirəm ki, biz 2018-ci 
ildə Milli Məclisin iclaslarını çox 
uğurla başa vurduq. Bayram-
lar münasibətilə bütün deputat 
həmkarlarımı ürəkdən təbrik 
edirəm, hər birinizə cansağlı-
ğı, ailə xoşbəxtliyi və gələcək 
işlərinizdə müvəffəqiyyətlər arzu-
layıram.

Spiker Milli Məclisin payız 
sessiyasını bağlı elan edib.

Dövlət himni səsləndirildikdən 
sonra Milli Məclisin payız sessiya-
sı öz işini başa çatdırıb.

Milli Məclisin 2018-ci ildə 
 son iclası keçirilib

Milli Məclisdə “Azərbaycan parlamentarizmi  tarixi” kitabının təqdimatı olub

529 dekabr 2018-ci il, şənbə


